
				এই পাতাটির মুদ্রণ সংশোধন করা প্রয়োজন। 
Ч) o ডেপুটার জীবন।
TiAiAMMAMAeSeSeeSAS SSAS SSAMMASASAeeeS eAAS AAASASAAAMAMMAMMAeAMAMMAeAMAMAMMAMAMMAMAMAMAMAMMAeeeSeAMSeeAAASAASAASAASAAAS ** **్క**= * "
প্রকাশ হইয়া পড়াতে, গৃহে বা স্কুলে কিছু ভৎসনা লাভ ঘটিল। স্কুলে পড়ার জন্য কখনও শাস্তি পাই নাই। কিন্তু ক্ষুদ্র ক্ষুদ্র দুষ্টামির জন্য, ভূমিতে ও কাষ্ঠাসনে দণ্ডায়মান বহুবার অদৃষ্টে ঘটিয়াছে। সে সময়ের প্রচলিত ‘ছিছি', হাডুডু বা কাপাটি, ডাণ্ডাগুলি খেলাতে প্রায়ই যোগদান করিতাম । গ্রামে তখন
ব্যাটবল ভাল প্রচলিত হয় নাই। আর কোন খেলাতেও আমি কুশলতা প্রদর্শন করিতে পারি নাই। পৌষ সংক্রান্তির দিন ডাণ্ডাগুলি খেলা হইত। তাহাতে গ্রামের বয়স্ক ভদ্রলোকগণও যোগ দিতেন । কয়েক বৎসর পরই এই খেলা উঠিয়া গেল। তখন পৌষ সংক্রান্তির দিন ব্যাটবল বা ক্রিকেট খেলার match হইত। অামি আমের সময় প্রায়ই নিজেই গাছে উঠিয়া আম পারিতাম। বি, এ, পাশ করার বারও এইরূপ গাছে উঠিয়া আম পারিতেছি, এক ভদ্র মহিলা আসিয়া আমাকে ঠাট্টা করিয়া বলিতেছেন “তুমি বি, এ, পাশকরে গাছে উঠ, এ কেমন কথা ?” আমার ধাইমা ( নন্দর মাতা ) নীচে আম কুড়াইয়া সংগ্ৰহ করিতেছিলেন । তিনি তাহার উত্তর
প্রদান করিয়া বলিলেন, “নমঃশূদ্রের রক্ত উহার শরীরে প্রবেশ করিয়াছে, কেন গাছে উঠিতে পরিবে না।”
বাবা আমাকে গ্রামান্তরেও সঙ্গে করিয়া লইয়া যাইতেন। মনে পড়ে, একবার বর্ষাতে বাবা মানরা গ্রাম নিবাসী ( / কৃপানাথ চক্ৰবৰ্ত্ত কি ভট্টাচাৰ্য্য নামক ) তাহার এক ব্রাহ্মণ বন্ধুর বাড়ীতে এক অন্নপ্রাশনের নিমন্ত্রণে আমাকে নিয়া

